
BANDOEN BORROKAK: ODOLA ETA SUA 

 

Banderizoen  edo  bandoen  gerrak  Europa  guztian  zabaldutako  krisi  batengatik  hasi 

ziren.  Eta  borroka  horietan,  jauntxoez  gain,  nekazariek  eta  hiribilduetako  burgesia 

berriak ere hartu zuten parte. Errekonkista bukatuta, diru‐sarrerak agortu zitzaizkien 

mairuen  kontra  aritu  ziren  jauntxoei, orduan nekazariei presio  egin  eta ondokoari 

lapurtzen hasi ziren.  

Borroka gehienak arrazoi ekonomikoek eragindakoak izan ziren, baina oso inportantea 

zen ere zaldunen artean ohoreak, jaiotetxeak edo abizenak zuten garrantzia. 

Gerrateetan bezala, bi bando zeuden, biak  leinu ezberdinek osotuta: Oinaztarrak eta 

Ganboatarrak.  Euskal  Herri  osoan  bezala,  Oñatin  ere  eragin  handia  izan  zuten 

alderdikeriek. Bandoak bi leinutan zeuden banatuta (ez ziren bromatako liskarrak izan 

beraien artean!):  

 

‐ Garibaitarrak (Ganboatarrak, Oñatiko kondea bezalaxe). Arranoa zen beraien 
ikurra,  eta Nafarroako  Erresumaren  aldekoak  ziren.  Ekonomikoki  aurreratuak 

ziren eta hiriguneetan bizi ziren.  

 

‐ Uribarritarrak  (Oinaztarrak).  Oreina  zen  beraien  ikurra  eta  Gaztelako 

erresumaren aldekoak ziren. Abeltzantzatik bizi ziren.  

 



Bandoen  arteko  liskarrak  XIV. mendeko  bigarren  erditik  aurrera  gogortu  ziren.  Eta 

borrokak ez ziren, gertutik ere, pelikuletan  ikusten ditugunen parekoak: Leinuetako 

buru  nagusiak  bakarrik  ibiltzen  ziren  zaldi  gainean,  beste  guztiak  oinezko  soldaduak 

ziren,  lekaioak.  Soldadu  kopuru  aldetik,  bataila  handienean  ere,  ez  zuten  mila 

soldadutik gora biltzea lortu. Soldaduak biltzeko beharrezkoena dirua zen, mertzenario 

lanak egitea normala baitzen soldadu eta jauntxoen artean, baina diru truke! (Oñatiko 

Gebarak 408 soldadu bildu zituen 1362an nafarren alde). 

Bi bandoak oso gutxitan borrokatu ziren aurrez aurre. Segadak eta ezusteko erasoak 

normalagoak izaten ziren. 

 

ARRASATE ERRE SAN 
JOAN GAUEAN 
 
Garai  gorriena,  bortitzena, 
1440tik  aurrerakoa  izan  zen. 
Orduan  iritsi  zen  bandoen 
gerra  bere  gailurrera.    Eta, 
duda  barik,  1448an  izan  zen 
bando  gerraren  borrokarik 
ezagunena, Arrasaten.  
 
Bertan  oinaztarren  bi  leinu 
zeuden,  Guraia  eta  Bañez 
Artazubiaga.  Beren  artean 
ados  jartzen  ez  zirenez, 
Oñatiko kondeak, Pedro Velez 
Gebara  ganboatarrak,  herria 
bereganatu zuen.  
 

Velez  Gebarakoa  urtero 

joaten  zen  zen  harresi 

ondoko  zelaietara 

arrasatearren  muturren 

aurrean  belar  apur  bat  moztera.  Modu  horretan  lur  haien  jabegoa  norena  zen 

gogorarazteko. Noski,  arrasatearrak eta bereziki  arrasatear oinaztarrak  sutan  jartzen 

zituen! 

Baina  oinaztarren  defentsan  azaldu  zen Gomez Gonzalez Butroekoa  eta  gebaratarra 
bertatik  botatzea  lortu  zuen. Oñatiko  jauna  ez  zegoen  etsitzeko  prest  ordea,  aliatu 
ganboatarrei deitu eta borrokara azaldu ziren baldatarrak eta Ganboa‐Olasokoak. San 
Joan  bezperan,  gauean,  su  eman  zioten  herri  guztiari  eta  Arrasate  alde  batetik 
bestera erre zen.  
 



Herriaren erreketaren ondorioz,  Iñigo Gebara mairuen  aurka borroka egitera bidali 
zuen Enrike  IV erregeak eta 1461ean Aretxabaletan bi bandoek bilera bat egin zuten 
bake prozesu bat hasteko. 


